
Падобны ваенны лёс і ў ветрынскіх хлопцаў пакалення 80-х Уладзіміра Ягорава і 

Сяргея Тоўсцікава, якім давялося вельмі далёка ад родных мясцін па загаду Радзімы 

выконваць воінскі абавязак у Афганістане. I выканалі яны свой абавязак як рабілі гэта іх 

дзеды і бацькі ў першай сусветнай і ВАВ. 

1967 года нараджэння, закончыў у 1984 годзе Ветрынскую СШ. 

У свае няпоўныя 20 гадоў перанёс выпрабаванні, што выпалі на нашых хлопцаў у 

Афганістане. 

Класны кіраўнік выпускнога 1984-га года класа Л. Ф. Цябут добра памятае гэтага высокага 

непаседлівага хлопца. Цёплыя словы аб яго здольнасцях выказалі і іншыя настаўнікі школы. 

Вайсковую службу пачаў Сяргей у пагранвойсках Пянджскага пагранатрада, а пасля вучэбкі ў 

складзе Першага мотаманеўровага атрада аказаўся у самым пекле Афганскай вайны. 

Гэта многа пазней можа задумаўся Сяргей, як і многія другія, каму патрэбна была тая 

вайна, а тады ён добра разумеў, што гэта – загад Радзімы і выканаў ён яго добрасумленна, як 

добрасумленна адслужыў на поўначы яго бацька Фёдар Іванавіч. 

Доўгія дні і ночы ў засадах, перамяшчэнні ў самыя гарачыя кропкі – адным словам – 

манеўровая група. Раненне, кантузія, бяссонныя ночы... А як марылася аб родных мясцінах сярод 

чужых скал і халодных пяскоў чужой зямлі! 

Дзень 15 лютага 1988-га быў для Сяргея як дзень 9 Мая для воінаў-пераможцаў 1945-га. 

Узнагароды Сяргей Фёдаравіч атрымаў ужо на роднай зямлі – медаль «За адвагу» яму ўручыў 

ваенком у Полацку, а ордэн Чырвонай Зоркі – у Мінску, калі там вучыўся ў школе прапаршчыкаў. 

Сёння прапаршчык Сяргей Фёдаравіч Тоўсцікаў праходзіць службу ў танкавай брыгадзе ў г. 

Полацку. 

Добрай службы табе, Сяргей! 

Паважаныя ветэраны Вялікай Айчыннай і воіны-афганцы, са святам вас, моцнага здароўя 

ўсім вам, землякі. 

